
ᓇᐃᓈᖅᓯᒪᔪᑦ ᐅᓂᒃᑳᓕᐊᑦ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᖃᐅᔨᓴᖅᑕᐅᒐᒥᒃ ᑕᐃᔭᐅᓚᐅᖅᐳᑦ ᐅᓗᕆᐊᓇᖅᑐᒥᓐᓂᕋᖅᑕᐅᓂᖅ 

ᑕᐃᒃᑯᓄᖓ ᑲᑎᒪᔨᕋᓛᖏᓐᓄᑦ ᐆᒪᔪᐃᑦ ᖃᓄᐃᓕᖓᓕᕐᓂᖏᓐᓄᑦ ᑲᓇᑕᒥ (COSEWIC−ᑳᔅᓱᐃᒃᑯᓐᓄᑦ) 

ᑕᒫᓃ ᓄᕕᐱᕆ 2016−ᒥ ᐊᒥᓲᔪᓐᓃᕐᔪᐊᖅᓯᒪᓂᖏᑦ ᐱᔾᔪᑕᐅᓗᑎᒃ. ᒪᓕᒋᐊᓕᖏᓐᓂᒃ ᒪᓕᒃᓱᑎᒃ 

COSEWIC−ᑳᔅᓱᐃᒃᑯᓐᓄᑦ ᑎᓕᔭᐅᓯᒪᔪᓂᒃ, ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ 

ᑕᐃᔭᐅᔪᓐᓇᖅᓯᓚᐅᕋᓗᐊᕆᓪᓗᑎᒃ ᓄᖑᓕᒑᓕᕈᓐᓇᕐᓂᕋᖅᑕᐅᔪᓐᓇᕐᓂᖅ ᑭᓯᐊᓂ ᐃᓕᑕᕆᔭᐅᓂᖏᓐᓂ 

ᑕᐃᔭᐅᔪᓐᓇᕐᓂᖏᑦ ᐊᑦᑎᒃᓯᒋᐊᖅᑕᐅᖔᓚᐅᖅᑐᑦ ᐅᓗᕆᐊᓇᖅᑐᒦᓐᓂᕋᖅᑕᐅᓗᑎᒃ ᐱᔾᔪᑕᐅᓗᑎᒃ 

ᐊᐅᓚᑦᑎᔨᐅᖃᑕᐅᕙᒃᑐᑦ ᐱᓕᕆᖃᑎᒌᒍᒪᓕᓚᐅᕐᒪᑕ ᒐᕙᒪᒃᑯᑦ, ᐆᒪᔪᓕᕆᓂᕐᒧᑦ ᑲᑎᒪᔨᒐᓴᐅᕙᒃᑐᓪᓗ, 

ᓄᓇᓖᓪᓗ ᐊᒻᒪᓗ ᐱᔾᔪᑕᐅᓂᕐᒧᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᓄᖑᓕᒑᓪᓚᕆᒃᑐᔮᕆᔭᐅᓚᐅᖏᓂᖏᓐᓄᑦ 

ᑕᐃᔅᓱᒪᓂ. ᑕᒪᐃᓐᓂᑲᓴᒃ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᐊᖏᔪᐊᓗᖕᒥᒃ ᐊᒥᓲᔪᓐᓃᖅᓯᒪᓕᕐᒪᑕ 

ᑕᐃᒪᖓᓂᒃ ᐊᕐᕌᒍᖏᓐᓂᒃ 1990−ᒥ. ᓇᓂᑐᐃᓐᓇᖅ ᑲᓇᑕᒥ ᑕᒪᑯᐊ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ 

ᑲᑕᒃᓯᒪᓕᕐᒪᑕ ᐊᒥᓲᓂᖏᓐᓂᒃ ᑕᒫᓃᑉᐸᓚᐅᖅᑐᓂᒃ 2 ᒥᓕᔭᓐᓂᖏᓐᓂᒃ ᐊᕐᕋᒍᖏᑦ ᐱᒋᐊᓕᓵᕐᓂᖏᓐᓂ 

1990−ᖏᓐᓂᒃ ᑕᒪᓂᓕᖅᑐᓄᑦ 800,000 ᐊᕐᕋᒍᒥ 2016 - ᐊᒥᔅᓲᔪᓐᓂᖅᓯᒪᓪᓗᑎᒃ ᑕᒫᓃᑦᑐᓂᒃ 56.8% 

ᐳᓴᓐᑎᓂᒃ ᐱᖓᓱᐃᓕᖃᖓᔪᓂ ᕿᖑᕚᖅᑖᖅᐸᓪᓕᐊᓯᒪᓕᕐᓂᖏᓐᓂ ᒪᓕᒃᑐᓂᒃ ᐊᑯᓂᐅᓂᓕᖕᒥ ᑐᒃᑐᓂ 

(ᐊᑯᓐᓂᖏᓐᓂ ᐊᕐᕌᒍᐃᑦ 1989 ᑎᑭᓪᓗᒍ 2016). ᒫᓐᓇᓵᒧᑦ ᑎᑭᓪᓗᒍ ᐊᒥᓲᓂᖏᓐᓂᒃ ᖃᔨᐅᓴᖅᑕᐅᒐᒥᒃ 

ᑕᐃᒪᖓᓂᒃ COSEWIC−ᑳᔅᓱᐃᒃᑯᓐᓄᑦ ᖃᐅᔨᓴᖅᑕᐅᓚᐅᖅᓱᑎᒃ,. ᐊᒥᔅᓱᔪᓐᓂᕆᐊᓪᓚᒃᓯᒪᓕᕆᕗᑦ 

ᐃᓚᖏᓐᓂᒃ ᑐᒃᑐᖏᓐᓂᒃ, ᐃᓚᒋᔭᐅᓪᓗᑎᒃ ᖁᕐᓗᖅᑑᑉ−ᑲᓇᖕᓇᖓᓂᒃ, ᕿᖓᐅᒻᒥ, ᐊᒻᒪᓗ ᑎᑉᔭᓕᐅᑉ 

ᑐᒃᑐᖏᓐᓂ.  ᐅᓗᕆᐊᓇᖅᑐᒥᓐᓂᕋᖅᑕᐅᓂᖅ ᐆᒪᔪᐃᑦ ᐃᓕᑕᕆᔭᐅᓕᕈᓐᓇᕆᕗᑦ 

ᓄᖑᓕᒑᓕᕈᓐᓇᕐᓂᕋᖅᑕᐅᓂᕐᒧᑦ, ᖃᓄᐃᓕᐅᕈᑕᐅᒋᐊᖏᑐᐊᕈᑎᒃ ᐅᓗᕆᐊᓇᕈᑕᐅᔪᑦ 

ᐊᒥᔅᓲᔪᓐᓂᕈᑕᐅᓂᖏᓐᓄᑦ. ᐅᓗᕆᐊᓇᕈᑕᐅᖃᑕᕐᒥᖕᒪᑕ ᒪᑯᐊ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᓐᓄᑦ: ᓯᓚᐅᑉ 

ᐊᓯᔾᔨᖅᐸᓕᐊᓂᖓᑦ ᓯᓚᖓᓗ ᑕᐃᒪᖓᑦ ᐊᒃᑐᐃᕙᓪᓕᐊᖕᒪᑦ ᓂᕿᒃᓴᕆᔭᐅᖃᑕᕐᓂᖏᓐᓂᒃ 

ᐱᑕᖃᕈᓐᓇᕐᓂᖏᓐᓂ, ᐆᒪᔪᓄᑦ ᐊᓯᖏᓐᓄᑦ ᑐᒃᑐᓯᐅᕐᕕᐅᕙᖕᓂᖏᓐᓄᑦ, ᑯᒪᒃᑕᖃᓕᖃᑕᕐᓂᖏᓐᓄᑦ ᐊᒻᒪᓗ 

ᐋᓐᓂᐊᕈᑕᐅᕙᒃᑐᓂᒃ ᐊᐃᑦᑐᐃᕕᐅᕙᖕᓂᖏᓐᓂᒃ; ᓄᓇᖏᑦ ᓴᓇᕝᕕᐅᔪᒪᓂᖏᓐᓂᒃ ᐊᖏᔫᑎᓂᒃ, 

ᐱᕙᓪᓕᐊᔾᔪᑎᒃᓴᓂᒃ, ᓱᕋᒃᑎᖅᑕᐅᕙᖕᓂᖏᑦ ᓇᔪᒐᕆᕙᒃᑕᑐᖃᖏᑦ ᓄᓇᐃᑦ ᐅᑭᐅᒃᑯᑦ ᓇᐹᖅᑐᓕᖕᓂ 

ᐃᑯᐊᓪᓚᒃᑐᖃᖅᓯᒪᔪᕕᓂᐅᔭᕋᖓᑦ ᐊᒻᒪᓗ ᐃᓄᖃᐃᓐᓇᖃᑕᓕᕐᓂᖓᓄᑦ ᒥᓱᕈᖅᐸᓪᓕᐊᓂᖏᑦ ᐃᓄᐃᑦ 

ᐊᒻᒪᓗ ᓂᕿᒃᓴᖃᕐᓂᖅᓴᐅᔭᕆᐊᖃᕐᓂᖏᓐᓂᒃ ᑐᒃᑐᐃᑦ ᓂᕿᖏᓐᓂᒃ.  

ᐊᑐᖅᑕᐅᓗᑎᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ (ᐊᒥᓲᖏᓂᖏᓐᓄᑦ ᒪᓕᒐᖏᑦ) ᑲᓇᑕᒥ 

ᒥᓂᔅᑕᖓᑦ ᐊᕙᑎᓕᕆᓂᕐᒧᑦ ᑐᑭᓯᓂᐊᕐᕕᖃᖅᑎᑦᑎᔭᕆᐊᓕᒃ ᐊᒃᑐᖅᑕᐅᔪᓐᓇᖅᑐᓂᒃ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂᒃ, ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᑕ ᐊᕕᒃᑐᖅᓯᒪᓂᖏᓐᓂᒃ ᐊᒻᒪᓗ ᐆᒪᔪᓕᕆᓂᕐᒧᑦ 

ᑲᑎᒪᔨᒐᓴᖕᓂᒃ ᐊᑐᓕᖁᔭᓕᐅᕈᓐᓇᖅᓯᓚᐅᖏᓂᖓᓂᒃ ᒥᓂᔅᑕᐃᑦ ᑲᓇᑕᒥ ᑲᑎᒪᔨᖏᓐᓄᑦ 

ᐊᖏᕈᑕᐅᓂᐊᕐᒪᖔᑕ ᐊᖏᕈᑕᐅᔾᔮᖏᒻᒪᖔᑕᓗᓐᓃᑦ COSEWIC−ᑳᔅᓱᐃᒃᑯᓐᓄᑦ ᖃᐅᔨᓴᖅᑕᐅᓚᐅᖅᑐᑦ 

ᐃᓚᔭᐅᓂᐊᕐᒪᖓᑕᓗᓐᓂᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᐊᒥᓲᖏᓂᖏᓐᓄᑦ ᒪᓕᒐᖏᓐᓄᑦ 

ᐅᓗᕆᐊᓇᖅᑐᒥᓐᓂᕋᖅᑕᐅᓗᑎᒃ ᐆᒪᔪᐃᑦ. ᐱᒻᒪᕆᐅᕗᖅ ᖃᐅᔨᒪᔭᕆᐊᖃᕐᓂᖅ 

ᐃᓱᒪᓕᐅᕈᑕᐅᓯᒪᔪᖃᖏᒻᒪᑕ ᓱᓕ ᐅᓪᓗᒥᒧᑦ ᑎᑭᓪᓗᒍ ᐊᑐᖅᑕᐅᓂᖏᓐᓂ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ ᐃᓕᔭᐅᓂᐊᕐᒪᖔᑕ ᓱᓕ ᐅᓪᓗᒥᒧᑦ ᑎᑭᓪᓗᒍ. ᑲᓇᑕᐅᑉ ᒥᓂᔅᑕᖓᓄᑦ 

ᐃᓱᒪᓕᐅᕈᑕᐅᑦᑎᐊᕆᐊᖃᕐᓂᖓᓄᑦ ᐊᑐᓕᖁᔭᓕᐅᕈᓐᓇᖅᓯᒍᓂ, ᖃᐅᔨᒪᔾᔪᑎᒃᓴᖃᑦᑎᐊᕆᐊᖃᖅᐳᖅ 

ᑕᐃᓐᓇ ᐃᓕᑕᕆᔭᐅᔪᒪᓂᖏᑦ ᐱᔾᔪᑕᐅᓂᖏᓐᓂᒃ ᐊᒥᔅᓱᖏᓗᐊᓕᖅᑐᑦ 

ᒪᓕᒐᖅᑎᖑᑦ−ᐃᓕᑕᕆᔭᐅᖁᔨᔪᑦᑐᒃᓯᕋᐅᑕᐅᓂᖏᓐᓂᒃ, ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ 



ᐊᓯᔾᔨᖅᐸᓪᓕᐊᓂᖓᓂ ᑲᓇᑕ (ᐊᕙᑎᓕᕆᔨᕐᔪᐊᒃᑯᑦ) ᑐᑭᓯᓂᐊᕐᕕᖃᓕᓚᐅᖅᑐᑦ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓂᒃ, ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ, ᓄᓇᓕᖕᓂ, ᐊᓯᖏᓐᓂᓗ 

ᑎᒥᖁᑎᒋᔭᐅᔪᓂᒃ (ᓲᕐᓗ ᑐᓐᖓᕕᒃᑯᓐᓂᒃ,  ᐊᕕᒃᑐᖅᓯᒪᓂᖏᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑎᑉᔭᓕᖕᒧᑦ 

ᖃᒪᓂᑐᐊᕐᒧᓪᓗ ᑐᒃᑐᓕᕆᔩᑦ ᑲᑎᒪᔨᖏᓐᓂᒃ) ᓄᓇᕗᒻᒥ ᑕᒫᓂ 2018−ᒥᒃ 2021−ᒧᑦ. ᐱᔾᔪᑕᐅᓚᐅᖅᑐᑦ 

ᑐᑭᓯᓂᐊᕈᑎᖃᓚᐅᕐᓂᖏᑦ ᒪᑯᓄᖓ ᑐᕋᖓᓚᐅᖅᐳᑦ 1) ᐅᓂᒃᑳᕈᒪᓪᓗᑎᒃ ᖃᓄᐃᓕᖓᓕᕐᓂᖏᓐᓄᑦ 

ᐆᒪᔪᐃᑦ ᑲᓇᑕᒥ ᐊᒥᓲᖏᓗᐊᓕᕐᓂᖏᓐᓄᑦ ᑲᑎᒪᔨᕋᓛᑦ, COSEWIC−ᑯᑦ ᑳᓱᐃᒃᑯᑦ ᐅᓂᒃᑳᕈᒪᓪᓗᒋᑦ ᖃᓄᖅ 

ᖃᐅᔨᓴᖃᑕᕐᓂᖏᓐᓂᒃ ᐊᑐᖅᓱᑎᒃ ᐆᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ ᒪᓕᒐᖏᓐᓂ (ᐊᒥᓲᖏᓂᖏᓐᓄᑦ  

ᒪᓕᒐᐃᑦ) ᐊᑐᖃᑕᕆᐊᓕᖏᓐᓂ ᑲᒪᔨᐅᓂᖏᓐᓂ ᐊᒻᒪᓗ ᖃᓄᐃᓕᖓᓕᕈᑕᐅᔪᓐᓇᕐᓂᖏᓐᓂᒃ 

ᐃᓕᔭᐅᓇᔭᕈᑎᒃ ᒪᓕᒐᖅᑎᒍᑦ ᐃᓕᑕᕆᔭᐅᓗᑎᒃ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ 

ᐅᓗᕆᐊᓇᖅᑐᒥᓐᓂᕋᖅᑕᐅᓂᖅ ᐆᒪᔪᐃᑦ ᐊᑐᕐᓗᑎᒃ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ; 2) 

ᑲᑎᖅᓱᐃᕕᐅᔪᒪᓗᑎᒃ ᑕᐃᒃᑯᐊ ᐅᖃᐅᓯᒃᓴᖃᕐᕕᐅᓂᖏᓐᓂᒃ, ᐊᓯᖏᓐᓂᒡᓗ ᖃᐅᔨᒪᖁᔭᐅᔪᓂᒃ ᐊᒻᒪᓗ 

ᐃᓕᑕᕆᔭᐅᔪᓂᒃ ᖃᓄᐃᓕᖓᖁᔨᓂᖏᓐᓂᒃ ᐊᒃᑐᖅᑕᐅᓯᒪᔪᓐᓇᖅᑐᑦ ᐊᒥᓲᖏᓂᖏᓐᓄᑦ ᒪᓕᒐᖅᑎᒍᑦ 

ᐱᒋᐊᖅᑎᑕᐅᓇᔭᕈᑎᒃ, ᑲᓇᑕᒥ ᒥᓂᔅᑕᐅᔪᖅ ᑐᑭᓯᒪᑦᑎᐊᕆᐊᖃᕐᓂᖓᓂᒃ ᐊᑐᓕᖁᔭᓕᐅᖅᑎᐅᓂᐊᕋᒥ 

ᑲᓇᑕᐅᑉ ᒥᓂᔅᑕᐃᑦ ᑲᑎᒪᔨᖏᓐᓄᑦ; ᐊᒻᒪᓗ 3) ᐅᖃᐅᓯᐅᖁᓪᓗᒋᑦ ᐊᐱᖁᑎᒃᓴᕆᔭᐅᔪᑦ ᐊᒻᒪᓗ 

ᐃᓱᒪᓘᑕᐅᕙᒃᑐᑦ.  

ᐊᑐᓂᖏᓐᓂ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ, ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᓲᑦ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᓐᓂᒃ, ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ, ᓄᓇᕗᒻᒥ ᓄᓇᓕᖕᓂᒃ 

ᐊᓯᖏᓐᓂᒡᓗ ᑲᑐᔾᔨᖃᑎᒌᖑᔪᓂᒃ ᐃᓱᒪᓕᐅᕈᑕᐅᒋᐊᓚᐅᖏᓂᖏᓐᓂ ᓱᓕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ. (ᐆᒪᔪᓕᕆᔨᕐᔪᐊᒃᑯᑦ). ᑐᑭᓯᓂᐊᕈᑕᐅᒋᐊᓚᐅᖏᓐᓂᖏᓐᓂ ᓱᓕ, ᐊᕙᑎᓕᕆᔨᕐᔪᐊᒃᑯᑦ 

ᐅᓂᒃᑳᓕᐅᓚᐅᖅᑐᑦ ᑐᑭᓯᓂᐊᕈᑎᒃᓴᖏᓐᓂᒃ ᐸᕐᓇᐅᑎᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓴᕈᒪᓪᓗᑎᒡᓗ 

ᑖᒃᑯᓇᖓᑦ ᑐᑭᓯᓂᐊᕈᑕᐅᔪᑦ ᖃᓄᐃᓕᖓᖁᔭᐅᓂᖏᓂᒃ (ᑎᓯᐱᕆ 2017). ᖃᐅᔨᒪᔾᔪᑎᒃᓴᐃᑦ ᓄᑖᑦ 

ᑐᓴᒐᒃᓴᓕᐊᕆᔭᐅᕙᓚᐅᖅᑐᑦᒃ ᐃᓛᓂᒃᑯᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᑭᓯᓂᐊᕈᑕᐅᓂᖏᓐᓂᒃ 

ᐊᑐᖅᑕᐅᓂᐊᖅᑐᓂᒃ (ᒫᔾᔨ 2019−ᒥ ᐊᒻᒪᓗ ᒫᔾᔨ 2020−ᒥ), ᐊᒻᒪᓗ ᐊᕙᑎᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᑦᑎᐊᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ (ᑐᖓᕕᒃᑯᑦ) 

ᐱᐅᓯᒋᐊᖅᑕᐅᖁᓪᓗᒋᑦ ᑐᑭᓯᓂᐊᕈᑕᐅᓂᐊᖅᑐᑦ ᑭᖑᓂᐊᒍᑦ ᓯᕗᓪᓕᒃᒥ ᑐᑭᓯᓂᐊᕐᕕᐅᓚᐅᕐᓂᖏᓐᓂᒃ. 

ᑐᑭᓯᓂᐊᕐᕕᐅᓂᖏᓐᓂ, ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᑐᑦ ᐃᓚᒋᔭᐅᕙᒃᑐᑦ ᑎᒥᖁᑎᖏᓐᓂᒃ 

ᓄᓇᕗᒻᒥ, ᐃᖃᓇᐃᔭᖅᑎᖏᓐᓂᓗ ᑎᒥᖁᑎᒋᔭᐅᔪᓂᒃ (ᐆᒪᔪᓕᕆᔨᕐᔪᐊᒃᑯᓐᓄᑦ, ᑐᓐᖓᕕᒃᑯᑦ, 

ᐊᕕᒃᑐᖅᓯᒪᓂᖏᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᓄᑦ 

ᑲᑎᒪᔨᖏᓐᓂᒃ, ᐊᓯᖏᓪᓗ) ᐃᓚᐅᖁᔭᐅᕙᓚᐅᖅᑐᑦ ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕈᑎᖏᓐᓄᑦ ᑲᑎᒪᓂᕐᒧᑦ, 

ᐊᔪᕐᓇᖏᑦᑎᓪᓗᒍᑦ. ᐊᔪᕈᓐᓂᖁᔨᓗᑎᒃ ᐃᓄᐃᑦ ᐃᓚᐅᓂᖅᓴᐅᔪᓐᓇᕐᓂᖏᓐᓂᒃ ᑕᒪᒃᑯᓂᖓ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ- ᐃᓕᔭᐅᔪᓂᒃ ᐱᓕᕆᐊᖃᕈᓐᓇᕐᓂᕐᒥᒃ, ᐊᕙᑎᓕᕆᔨᕐᔪᐊᒃᑯᑦᑕᐅᖅ 

ᓴᕿᑎᑦᑎᓚᐅᖅᑐᑦ ᑮᓇᐅᔭᒃᓴᓂᒃᑕᐅᔾᔪᑎᒃᓴᖏᓐᓄᑦ ᐊᖏᕈᑎᓂᒃ ᑐᓐᖓᕕᒃᑯᓐᓄᑦ ᐊᑐᒐᒃᓴᓂᒃ 

ᐅᖃᐅᓯᐅᖃᑕᕈᓐᓇᕐᓂᖏᓐᓂᒃ ᐃᓄᐃᑦ ᓄᓇᖏᓐᓂ ᑲᑐᔾᔨᖃᑎᒌᖏᓐᓂᒃ ᑐᒃᑐᐃᑦ ᐊᐅᓚᑕᐅᕙᖕᓂᖏᓐᓂᒃ 

ᐊᒻᒪᓗ ᓴᐳᓐᓂᐊᖅᑕᐅᔭᕆᐊᖃᕐᓂᖏᓐᓂᒃ.   

ᑐᑭᓯᓂᐊᕈᑕᐅᓂᖏᑦ 

ᑕᒫᓂ ᔭᓄᐊᕆ 25, 2018−ᒥ, ᑎᑎᖃᑎᒍᑦ ᑐᑭᓯᓂᐊᕈᑎᒃᓴᐃᑦ ᑐᓂᐅᖃᖅᑕᐅᓚᐅᖅᑐᑦ ᓄᓇᓕᖕᓄᑦ, 

ᐃᓚᒋᔭᐅᕙᒃᑐᓄᓪᓗ ᑕᐃᒃᑯᓇᓂ ᑐᑭᓯᓂᐊᕐᕕᐅᔭᕆᐊᖃᕐᓂᕐᒧᑦ ᐸᕐᓇᐅᑎᖏᓂ. ᐊᕙᑎᓕᕆᔨᕐᔪᐊᒃᑯᑦ 

ᓯᕗᓪᓕᕐᒥᒃ ᑲᑎᒪᑦᑎᓗᑎᒃ ᑐᑭᓯᓂᐊᕈᑎᖃᓚᐅᖅᑐᑦ ᑕᒫᖓᑦ ᕕᕗᐊᕆ 2018−ᒥᒃ ᕕᕗᐊᕆ 2019−ᒧᑦ 



ᑕᒪᓃ ᕿᑭᖅᑕᓘᑉ, ᑭᕙᓪᓕᐅᑉ, ᕿᑎᖅᒥᐅᓪᓗ ᐊᕕᒃᑐᖅᓯᒪᓂᖏᓐᓂ. ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 

ᐊᐅᓚᑦᑎᔨᐅᓂᖏᓐᓄᑦ ᓄᓇᓕᖕᓂ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᕐᒥᒃ ᐊᑐᓂ ᓄᓇᓕᖏᓐᓂ, 

ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᑕᒪᐃᓐᓂ ᓄᓇᕗᒻᒥ 

ᓄᓇᓕᖕᓂ ᑐᒃᑐᖃᕐᕕᐅᓂᖏᓐᓂ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᓂᒃ. ᐊᕙᑎᓕᕆᔨᕐᔪᐊᒃᑯᑦ 

ᑐᑭᓯᓂᐊᕐᕕᖃᓚᐅᖅᑐᑦ ᑕᒪᐃᓐᓂᒃ ᓄᓇᕗᒻᒥ ᓄᓇᓕᖕᓂ ᐃᓚᒋᓪᓗᒋᑦ ᑲᑎᒪᔨᖏᑦ ᐊᖑᓇᓱᒃᑎᑦ ᐊᒻᒪᓗ 

ᑐᒃᓯᕋᕐᕕᐅᕌᖓᒥᒃ, ᐃᓄᓕᒫᓂᒃᑕᐅᖅ ᑲᑎᒪᑎᑦᑎᕙᓚᐅᖅᑐᑦ ᓯᕗᓪᓕᕐᒥ ᑐᑭᓯᓂᐊᕐᕕᐅᓕᓚᐅᖅᑐᓂ. 

ᑕᒪᐃᓐᓂ ᑲᑎᒪᓂᖏᓐᓂᒃ, ᐊᕙᑎᓕᕆᔨᕐᔪᐊᒃᑯᑦ ᖃᐅᔨᒪᔾᔪᑎᓴᓂᒃ ᐅᓂᒃᑳᓕᐅᖃᑕᓚᐅᖅᑐᑦ ᑲᑎᒪᔨᕋᓛᑦ 

ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ ᑲᓇᑕᒥ COSEWIC−ᑯᑦ ᑳᓱᐃᒃᑯᑦ ᖃᐅᔨᓴᖅᑎᐅᖃᑕᕐᓂᖏᓐᓂᒃ, 

ᐊᑐᖅᑕᐅᖃᑕᕐᓂᖏᓐᓂ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ−ᒪᓕᒐᖅᑎᒍᑦ ᑲᒪᒋᔭᐅᕙᖕᓂᖏᑦ ᐊᒻᒪᓗ 

ᖃᓄᓕᖓᓕᕈᑕᐅᔪᓐᓇᕐᓂᖏᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐃᓕᔭᐅᒍᑎᒃ ᐅᓗᕆᓇᑐᖅᒦᓂᕋᖅᑕᐅᓂᖅ 

ᐊᑐᕐᓗᑎᒃ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ.   

ᑭᖑᓂᐊᒍᑦ ᓯᕗᓪᓕᕐᒥ ᑐᑭᓯᓂᐊᕈᑕᐅᓚᐅᖅᑐᓂ, ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑎᐊᓚᐅᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᑐᓐᖓᕕᒃᑯᓐᓂᒡᓗ ᐋᕿᒋᐊᖅᑕᐅᔭᕆᐊᖃᕐᓂᖏᓐᓂᑦ ᐋᕿᐅᒪᔭᐅᓂᖏᑦ 

ᑐᑭᓯᓂᐊᖃᕈᑕᐅᕙᓚᐅᖅᑐᑦ ᐊᒻᒪᓗ ᐅᓂᒃᑳᓕᐅᕈᑎᒃᓴᐃᑦ ᑎᑎᖃᖁᑎᖏᑦ, ᑕᐅᑐᕋᓈᒐᒃᓴᐃᓪᓗ, 

ᐊᑐᖅᑕᐅᓂᐊᖅᑐᑦ ᐱᖁᑏᖏᑦ, ᑕᐃᒫᒃ ᑭᐅᔪᓐᓇᑦᑎᐊᕐᓂᖅᓴᐅᖁᓪᓗᒋᑦ ᐊᐱᖁᑕᐅᕙᒃᑐᓄᑦ 

ᐃᓱᒪᓘᑕᐅᕙᓚᒃᑐᓄᓪᓗ ᓯᕗᓪᓕᕐᒥ ᑐᑭᓯᓂᐊᕐᕕᐅᖃᑕᓚᐅᖅᑐᓂᒃ ᓴᕿᑎᑕᐅᕙᓚᐅᖅᑐᓂᒃ. 

ᐅᓂᒃᑳᓕᐅᕈᑎᒃᓴᖏᓐ ᑎᑎᖃᖁᑎᒐᓚᖏᑦ ᐊᓯᖏᓪᓗ ᐋᕿᒋᐊᖅᑕᐅᓚᐅᖅᑐᑦ ᐃᓚᒋᔭᐅᖅᑕᐅᓪᓗᑎᒃ 

ᖃᐅᔨᒪᔾᔪᑎᒃᓴᑲᓐᓂᐅᔪᓂᒃ ᐊᒻᒪᓗ ᐃᒃᐱᒋᔭᐅᖁᓗᐊᓂᕐᒧᑦ ᑕᐃᒃᑯᐊ ᐅᖃᐅᓯᐅᓂᖏᓐᓂ ᓱᓕ ᐃᓱᒪᓘᑕᐅᔪᑦ 

ᑐᑭᓯᓇᖅᓯᑎᑕᐅᓗᑎᒡᓗ ᑐᑭᓯᓂᕐᓗᒃᑕᐅᕙᓚᐅᖅᑐᑦ ᐊᐱᖁᑎᒃᓴᖏᓪᓗ ᐱᔾᔪᑎᖃᖅᑐᑦ 

ᐱᒋᐊᖅᑎᑕᐅᔪᒪᓂᖏᓐᓂᒃ ᐊᑐᕐᓗᑎᒃ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ ᐃᓕᔭᐅᔪᓐᓇᕐᓂᖏᓐᓂᒃ. 

ᐃᓚᒋᐊᖅᑕᐅᓚᐅᕐᒥᔪᑦ ᖃᐅᔨᒪᔾᔪᑎᒃᓴᐃᑦ ᐊᓯᖏᑦ ᐃᖃᐅᒪᔭᐅᓂᖏᓐᓂᒃ ᓯᕗᓂᐊᒍᑦ 

ᑐᑭᓯᓂᐊᕐᕕᐅᓂᖏᓐᓂ ᑐᓴᖅᑕᐅᖃᑕᓚᐅᖅᑐᑦ; COSEWIC−ᑳᓱᐃᒃᑯᓐᓄᑦ ᑲᑎᒪᔨᖏᓐᓄᑦ 

ᖃᐅᔨᓴᖅᑕᐅᓚᐅᕐᓂᖏᓐᓂᒃ ᖃᓄᐃᓕᐅᕈᑕᐅᕙᖕᓂᖏᓐᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ-ᐊᑐᖅᑕᐅᓗᑎᒃ ᖃᓄᐃᓕᐅᖃᑕᕐᓂᖏᓐᓂᒃ ᐅᓂᒃᑳᕈᑏᑦ; 

ᖃᓄᐃᓕᐅᕈᑕᐅᕙᖕᓂᖏᓐᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐃᓚᐅᖃᑕᕆᐊᖃᕐᓂᖏᑦ; 

ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ ᐱᔪᓐᓇᐅᑎᖃᕐᓂᖏᑦ ᐊᒻᒪᓗ ᐅᒪᔪᓂᒃ ᐊᐅᓚᑦᑎᔨᐅᖃᑕᐅᕙᖕᓂᖏᓐᓂᒃ 

ᐊᑐᖅᑕᐅᓂᖏᓐᓄᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ; ᐃᑲᔫᓯᐊᖅᑖᕈᑕᐅᔪᓐᓇᕐᓂᖏᓐᓂᓗ 

ᐃᓕᔭᐅᓇᔭᕈᑎᒃ ᒪᓕᒐᖅᑎᒍᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᐊᑖᒍᑦ ᐊᒥᓲᖏᓗᐊᓕᕐᓂᖏᓐᓄᑦ 

ᒪᓕᒐᖅᑎᒍᑦ; ᐊᒻᒪᓗ ᐅᖃᐅᓯᐅᓂᖏᑦ ᐱᔾᔪᑎᓖᑦ ᓄᓇᓕᖕᓂ ᑐᒃᑐᐃᑦ ᖃᐅᔨᒪᔭᐅᓂᖏᓐᓂᒃ. 

ᐅᖃᖃᑎᒋᔭᐅᕙᒃᓱᑎᒃ ᑐᓐᖓᕕᒃᑯᑦ, ᓄᓇᕗᑦ ᒐᕙᒪᒃᑯᖏᓐᓂᒡᓗ, ᐊᕙᑎᓕᕆᔨᕐᔪᐊᒃᑯᑦ 

ᐸᕐᓇᐅᑎᒃᓴᓕᐅᓚᐅᖅᑐᑦ ᑐᑭᓯᓂᐊᕐᕕᖃᕈᒪᓂᖅ ᐊᕕᒃᑐᖅᓯᒪᔪᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐅᑭᐊᒃᓵᒃᑯᑦ 

2019-ᒥ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ, ᑕᐃᒫᒃ ᓄᑖᓂᒃ ᑐᓴᒐᒃᓴᓂᒃᑕᐅᔪᓐᓇᕐᓗᑎᒃ 

ᑐᑭᓯᓂᐊᕈᑕᐅᓚᐅᖅᑐᓂᒃ, ᓇᓗᓇᐃᔭᕐᕕᐅᔪᓪᓗᑎᒃ ᑐᑭᓯᓂᐅᑦᑎᐊᒃᑲᓐᓂᖁᔭᐅᔪᓂᒃ ᐊᑐᓂ 

ᐊᕕᒃᑐᖅᓯᒪᓂᖏᓐᓂᒃ ᖃᐅᔨᑎᑕᐅᔪᓪᓗᑎᒃ.  ᐊᕙᑎᓕᕆᔨᕐᔪᐊᒃᑯᑦ ᐃᓚᐅᓚᐅᖅᑐᑦ ᑭᕙᓪᓕᕐᒥ ᕿᑭᖅᑖᓗᖕᒥ 

ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ ᐅᑭᐊᓵᒃᑯᑦ 2019−ᒥ, ᑭᓯᐊᓂ 

ᐃᓚᐅᔪᓐᓇᐃᓕᓚᐅᖅᑐᑦ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ 

ᐊᕐᕋᒍᑕᒪᖅᓯᐅᑎᖏᓐᓂᒃ 2019−ᒥ ᑲᓇᑕᓕᒫᒥ ᓂᕈᐊᕆᐊᖃᕐᓂᖏᑦ ᐱᔾᔪᑕᐅᓗᑎᒃ. ᑕᐃᑲᓂ ᑭᕙᓪᓕᕐᒥ 

ᐊᖑᓇᓱᒃᑎᓕᒫᑦ ᑲᑎᒪᓂᖏᓐᓂ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ 2019−ᒥ, ᐃᓱᒪᒋᔭᐅᖁᔨᓚᐅᕆᓪᓗᑎᒃ 

ᑲᑎᒻᒪᐅᑕᐅᑲᓐᓂᕆᐊᖃᕐᓂᖏᓐᓂᒃ ᑭᕙᓪᓕᐅᑦ ᐊᕕᒃᑐᖅᓯᒪᓂᖓᓂ, ᐊᒻᒪᓗ ᑐᒡᓕᕆᔭᐅᓂᐊᓕᖅᑐᓂᒃ 



ᑎᑭᓯᒪᓗᑎᒃ ᑲᑎᒪᑎᑕᐅᓂᐊᓕᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ 

ᑕᒫᓂ ᕕᕗᐊᕆ 2020−ᒥ.  ᐅᖃᖃᑎᒋᔭᐅᕙᒃᓱᓂ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᑦ 

ᑲᑎᒪᔨᖏᓐᓂ ᑐᑭᒧᐊᒃᑎᖓᑦ, ᐃᓱᒪᒋᔭᐅᖁᔨᓚᐅᖅᑐᑦ ᑲᑎᒻᒪᕆᐊᖃᕐᓂᖏᓐᓂᒃ ᕿᑎᖅᒥᐅᑦ 

ᐊᕕᒃᑐᖅᓯᒪᓂᖏᑦᑕᐅᖅ. ᐊᔪᕈᑕᐅᓕᕋᒥᒃ ᓄᕙᖕᓇᕐᔪᐊᖅ-19 ᐱᔾᔪᑕᐅᓂᖓᓄᑦ, ᖃᕆᑕᐅᔭᒃᑰᑐᐃᓐᓇᖅᑐᓂᒃ 

ᑲᑎᒪᖃᑕᕈᓐᓇᖅᓯᓚᐅᖅᑐᑦ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑕᒫᖓᑦ 

ᔭᓄᐊᕆ 2021−ᒥᒃ ᑎᑭᓪᓗᒍ ᔫᓐ 2021−ᒧᑦ. ᐊᕙᑎᓕᕆᔨᕐᔪᐊᒃᑯᑦᑕᐅᖅ ᐃᓚᐅᓚᐅᖅᑐᑦ ᕿᑎᖅᒥᐅᑦ 

ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ ᑕᒫᓂ ᒫᔾᔨ 2021−ᒥ ᓄᑖᓂᒃ 

ᑐᓴᒐᒃᓴᓂᒃᑕᐅᔭᕆᐊᖃᕐᓂᖏᓐᓄᑦ ᒫᓐᓇᐅᓕᖅᑐᖅ ᖃᓄᐃᓕᖓᓕᕐᓂᖏᓐᓂᒃ ᑐᑭᓯᓂᐊᕈᑕᐅᓯᒪᓂᖏᓐᓂᒃ 

ᕿᑎᖅᒥᐅᓂ, ᑕᐃᔅᓱᒪᓂ ᑲᔪᓯᑎᑕᐅᓚᐅᖅᑐᓂᒃ. ᑐᒃᓯᕋᕐᕕᐅᓚᐅᖏᑦᑐᑦ ᐊᕙᑎᓕᕆᔨᕐᔪᐊᒃᑯᑦ ᕿᑭᖅᑖᓘᖕᒥ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᑲᑎᒻᒪᑲᓐᓂᖁᔭᐅᓂᖅ.  ᑐᑭᓯᓂᐊᕈᑕᐅᓂᖏᓐᓄᑦ ᑲᑎᒪᓂᖏᑦ ᐊᓯᖏᓐᓂᒃ 

ᑎᒥᖁᑎᒋᔭᐅᖕᒥᔪᓂᒃ (ᓲᕐᓗ ᑐᓐᖓᕕᒃᑯᑦ, ᐊᕕᒃᑐᖅᓯᒪᓂᖏᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑎᔭᓕᖕᒥ 

ᖃᒪᓂᑐᐊᕐᒥᓪᓗ ᑐᒃᑐᓂᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ) ᑐᑭᓯᓂᐊᕐᕕᐅᓚᐅᕐᒥᔪᑦ ᐊᑯᓐᓂᖏᓐᓂᒃ ᐊᕐᕋᒍᐃᑦ 

2018 ᐊᒻᒪᓗ 2021.  

ᑐᑭᓯᓂᐊᕐᕕᐅᕙᓪᓕᐊᓂᖏᓐᓂ, ᐊᕙᑎᓕᕆᔨᕐᔪᐊᒃᑯᑦ ᐋᕿᒋᐊᖅᑎᑦᑎᓚᐅᖅᑐᑦ 

ᖃᓄᐃᓕᖓᑎᑦᑎᓚᐅᕐᓂᖏᓐᓂᒃ ᐊᒥᓱᒐᓴᖕᓂᒡᓗ ᐱᕕᒃᓴᖃᖅᑎᑦᑎᓪᓗᑎᒃ ᐱᐅᓂᖅᓴᓂᒃ 

ᐅᖃᐅᓯᐅᑦᑎᐊᕈᓐᓇᕐᓂᖏᓐᓂ ᐃᓱᒪᓘᑕᐅᓂᖏᑦ, ᑐᓴᒐᒃᓕᐊᕆᔭᐅᓂᖏᑦ, ᑐᒃᓯᕋᐅᑏᓪᓗ ᐃᓄᖕᓄᑦ 

ᓄᓇᓕᖕᓂ, ᑲᑐᔾᔨᖃᑎᒌᖏᓐᓂᒡᓗ. ᑕᒪᒃᑯᐊ ᐱᕕᓴᖃᖅᑎᑕᐅᓕᖅᓱᑎᒃ ᐃᓚᖃᓚᐅᖅᑐᓂᒃ 

ᑲᑎᒪᑲᓐᓂᕐᕕᒃᓴᖏᓐᓂᒃ, ᐅᓂᒃᑳᖅᓯᒪᑦᑎᐊᖅᑐᓂᒃ ᑭᐅᔾᔪᑎᒃᓴᓂᒃᑕᐅᖃᑕᕐᓂᖏᓐᓂᒃ ᑕᒪᐃᓐᓄᑦ 

ᐊᐱᖁᑕᐅᕙᓚᐅᖅᑐᓄᑦ, ᐋᕿᒋᐊᖅᑕᐅᖃᑕᓚᐅᖅᓱᑎᒃ ᐊᒻᒪᓗ ᑐᕌᖓᑦᑎᐊᕐᓂᖅᓴᐅᓕᖅᓱᑎᒃ 

ᐅᓂᒃᑳᓕᐊᕆᔭᐅᕙᓚᐅᕐᓂᖏᑦ, ᖃᐅᔨᒪᔨᑕᕆᔭᐅᔪᓂᒃ ᑲᑎᒪᔪᓄᑦ ᐃᓚᐅᑎᑦᑎᕙᓕᖅᓱᑎᒃ ᐊᒻᒪᓗ 

ᐱᕕᒃᓴᓕᐅᖅᑎᐊᒃᑲᓐᓂᖅᓱᑎᒃ ᐅᖃᐅᓯᒃᓴᓂᒡᕕᐅᔭᕆᐊᖃᕐᓂᖏᓐᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐃᓱᒪᓕᐅᕈᑕᐅᔭᕆᐊᖃᕐᓂᖏᓐᓂᒃ.  

ᑐᑭᓯᔭᐅᓚᐅᕐᓂᖏᑦ 

ᑲᑎᒫᓂᖕᓂᑕᒫᖅ ᑐᑭᓯᓂᐊᕐᕕᐅᖃᐅᔪᓂᒃ, ᐊᕙᑎᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᑦ ᒪᑐᐃᖓᔪᓂᒃ 

ᐅᖃᐅᓯᖃᖅᑎᑦᑎᕙᓚᐅᖅᑐᑦ ᓇᓪᓕᐊᖕᓂᒃ ᑲᑎᒪᔨᓂᒃ ᐊᒻᒪᓗ ᑲᑎᒪᔭᖅᑐᖅᓯᒪᔪᓂᒃ ᐊᐱᕆᔪᖃᕐᓂᐊᕐᒪᖔᑕ, 

ᓂᓪᓕᕐᕕᒃᓴᖃᕈᓐᓇᕐᓂᖏᓐᓂᒃ ᖃᐅᔨᒪᔭᒥᓂᒃ ᑐᒃᑐᓕᕆᔪᓂᒃ ᓄᓇᖁᑎᖏᓐᓂ. ᑲᑎᒪᔭᖅᑐᖅᓯᒪᔪᑦ 

ᑐᖓᓱᒃᑎᑕᐅᕙᓚᐅᖅᑐᑦ ᐅᖃᕈᒪᔭᖏᓐᓂᒃ ᐅᖃᕐᕕᒃᓴᖃᖅᑎᑕᐅᓪᓗᑎᒃ ᐅᕝᕙᓗᓐᓂᑦ ᐊᓯᖏᓐᓂᒃ 

ᖃᐅᔨᒪᔭᐅᖁᔭᖏᓐᓂᒃ ᐊᒻᒪᓗ  ᐅᖃᕈᓐᓇᕐᓂᖅ ᐃᓕᑕᕆᔭᐅᓯᒪᔪᓂᒃ ᖃᓄᐃᓕᖓᖁᔨᓂᐊᕐᓂᕐᒥᓂᒃ, 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ-ᐃᓕᔭᐅᖁᔨᓂᖅ ᐆᒪᔪᐃᑦ ᐃᓕᑕᕆᔭᐅᓕᕈᓐᓇᕐᓂᖏᓐᓂᒃ. 

ᑭᖑᓂᐊᒍᑦ ᑲᑎᒪᓂᑕᒫᖅ, ᐊᕙᑎᓕᕆᔨᕐᔪᐊᒃᑯᑦ ᐅᓂᒃᑳᓕᐅᖃᑕᓚᐅᖅᑐᑦ ᑲᑎᒪᓂᖏᓐᓂᒃ ᓇᐃᓈᖅᓯᒪᔪᓂᒃ 

ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐱᕕᒃᓴᖃᑎᖅᑕᐅᕙᓚᐅᖅᑐᑦ ᕿᒥᕐᕈᐊᖃᑕᕈᓐᓇᕐᓂᖅ 

ᓱᓕᔫᓂᖏᓐᓂᓗ ᓇᓗᓇᐃᔭᐃᑦᑎᐊᕈᓐᓇᕐᓂᖅ ᐱᔭᕇᖅᑕᐅᔭᕌᖓᒥᒃ. ᐊᒥᓱᒐᓴᖕᓂᒃ ᑕᒪᐃᓐᓂᒃ 

ᐅᖃᐅᓯᒃᓴᕆᔭᐅᔪᑦ ᐊᒻᒪᓗ ᐃᓱᒪᓘᑕᐅᓂᖏᑦ ᑐᓴᖅᑕᐅᕙᓚᐅᖅᑐᑦ ᑐᑭᓯᓂᐊᕐᕕᐅᓂᖏᓐᓂ ᑲᑎᒪᓪᓗᑎᒃ.  

ᐱᓪᓗᐊᑕᐅᔪᓂᒃ ᐃᓱᒪᓘᑕᐅᖃᑕᓚᐅᖅᑐᑦ ᐅᖃᐅᓯᐅᕙᓚᐅᖅᑐᑦ ᑕᒫᓂᑦᑐᓂᒃ 50% ᐳᓴᓐᑎᖏᓂ ᓄᓇᓖᑦ 

ᑕᒪᐃᓐᓂᒃ ᐊᕕᒃᑐᖅᓯᒪᓂᓕᒫᓂ ᐱᔾᔪᑎᖃᓚᐅᖅᑐᑦ ᑐᒃᑐᐃᑦ ᓇᓃᖃᑕᕐᓂᖏᑦ ᑕᐃᒪᖓᑦ 

ᐊᓯᔾᔨᖅᐸᓪᓕᐊᖃᑕᐃᓐᓇᓲᖑᓂᖏᓐᓂᒃ; ᑕᒪᒃᑯᐊ ᐆᒪᔪᐃᑦ ᑐᒃᑐᓯᐅᖃᑕᕐᓂᖏᑦ ᐱᓂᖅᐹᖑᔪᒥᒃ 

ᐱᔾᔪᑕᐅᓯᒪᓂᖏᓐᓂᒃ, ᐅᕝᕙᓗᓐᓃᑦ ᐊᒥᔅᓲᔪᓐᓃᕈᑕᐅᓂᖏᓐᓂᒃ; ᐃᓄᐃᓪᓗ 

ᐃᓚᐅᑎᑕᐅᓂᖅᓴᐅᖃᑕᐃᓐᓇᕆᐊᖃᕐᓂᖏᓐᓂᒃ ᑕᒪᐃᓐᓂᒃ ᑲᒪᒋᔭᐅᕙᓪᓕᐊᓂᖏᓐᓂ 



ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ  ᐊᑐᖅᑕᐅᖃᑕᕐᓂᖏᓐᓂᒃ, ᐱᒻᒪᕆᐅᓂᖏᓐᓂᓗ 

ᐊᑐᖅᑕᐅᔭᕆᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᐃᓐᓂᑦᑎᐊᖅ ᐱᓕᕆᐊᖑᕙᓪᓕᐊᓂᖏᓐᓂ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ ᐊᑐᖁᔭᐅᕙᒃᑐᑦ; ᑕᐃᒃᑯᐊᓗ ᑕᐃᒪᖓᑦ ᑐᒃᑐᐃᑦ ᐱᐅᓯᑐᖃᕐᒥᒍᑦ 

ᐊᒥᓲᔪᓐᓂᖃᑕᕐᓂᖏᓐᓂᒃ, ᐊᒥᓱᕈᕆᐊᑲᓂᖃᑕᕐᓂᖏᓐᓂᓗ ᐱᐅᓯᕆᖕᒪᔾᔪᒃ ᑕᒪᓐᓇ; 

ᐱᑕᖃᕆᐊᖃᕐᓂᖏᓐᓂᓗ ᑐᒃᑐᖏᓐᓂ ᖃᓂᒋᔭᖏᓃᒦᑦᑐᓂ ᖃᐅᔨᓴᖅᑕᐅᖔᖁᔨᓪᓗᑎᒃ ᐱᔾᔪᑕᐅᓂᕐᒧᑦ 

ᑐᒃᑐᐃᑦ ᐊᒥᔅᓲᔪᓐᓃᖅᓯᒪᓐᖏᓂᖏᑦ; ᑕᐃᒃᑯᐊᓗ ᐊᔪᓕᕈᑕᐅᔪᓐᓇᕐᓂᖏᑦ ᐊᖑᓇᓱᒍᓐᓇᕐᓂᕐᒥᒃ 

ᐱᔪᓐᓴᐅᑕᐅᔪᑦ; ᐊᒻᒪᓗ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ ᐊᑐᖁᔭᐅᕙᖕᓂᖏᑦ ᒪᓕᒐᐃᑦ. 

ᐅᖃᐅᓯᐅᖃᑕᓚᐅᕐᒥᔪᑦ ᐃᓚᖏᓐᓂᑦ ᐊᒥᔅᓱᖏᓐᓂᖅᓴᐅᔫᒐᓗᐊᓄᑦ ᑕᒪᓂ 50% ᐳᓴᓐᑎᖏᓃᑦᑐᓂᒃ 

ᓄᓇᓕᖕᓂ, ᑕᒪᐃᓐᓂᐅᕙᓚᐅᓗᖏᒻᒥᔪ ᐊᕕᒃᑐᖅᓯᒪᓂᓕᒫᓂ, ᐱᔾᔪᑎᖃᓚᐅᖅᑐᑦ 

ᐊᖏᕈᑕᐅᓯᒪᖃᑕᖏᓂᖏᓐᓂᒃ ᖃᐅᔨᓴᕈᓯᕆᔭᐅᕙᒃᑐᑦ; ᐊᖏᕈᑕᐅᕙᓚᐅᖏᒻᒥᔪᑦ ᒫᓐᓇᐅᔪᖅ 

ᒪᓕᒐᓪᓗᑐᕆᔭᐅᕙᖕᓂᖏᑦ, ᐊᔪᖅᑎᑦᑎᔾᔪᑕᐅᔪᓪᓗᓐᓃᑦ, ᐅᕝᕙᓗᓐᓃᑦ ᓈᓴᐅᑎᖃᖅᑎᑦᑎᕙᒃᑐᑦ 

ᐊᒥᔅᓱᔪᓇᖃᑦᑕᕐᓂᖏᓄᑦ  ᑐᒃᑐᑕᐅᔪᓐᓇᖅᑐᑦ, ᖃᐅᔨᒪᔭᐅᑦᑎᑐᐊᒃᑲᓐᓂᕆᐊᖃᕐᓂᖏᓐᓂᒃ ᐃᑲᔪᖅᓱᐃᓂᕐᒧᑦ 

ᐃᓱᒪᓕᐅᕈᑕᐅᕙᖕᓂᖏᓐᓂᒃ ᐊᑐᖅᑕᐅᕙᒃᑐᓂᒃ (ᑕᒪᐃᓐᓂᒃ ᖃᓪᓗᓈᓄᑦ ᖃᐅᔨᓴᕈᑎᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ); ᖃᐅᔨᔭᐅᖃᑕᕐᓂᖏᓐᓂᓗ ᐊᒥᓱᕆᐊᒃᑲᓐᓂᖃᑕᕐᓂᖏᓐᓂᒃ ᐊᒻᒪᓗ 

ᐊᒥᔅᓱᔪᓐᓂᒃᑲᓐᓂᖃᑕᕐᓂᖏᑦ ᓄᓇᓕᖕᓂ ᑐᒃᑐᖏᑦ; ᐃᓱᒪᓘᑕᐅᓂᖏᓪᓗ ᖃᐅᔨᓴᖅᑏᑦ 

ᐸᒡᕕᓴᐃᓗᐊᖃᑕᕐᓂᖏᓐᓂᒃ ᑐᒃᑐᓂᒃ; ᐊᒻᒪᓗ ᐃᓄᐃᑦ ᐊᖑᓇᓱᖕᓂᕆᕙᒃᑕᖏᑦ 

ᑲᒪᒋᔭᐅᑎᐊᖃᑕᕆᐊᖃᕐᓂᖏᓐᓂᒃ, ᐅᔾᔨᖅᑐᑦᑎᐊᕈᑕᐅᕙᒡᓗᑎᒃ. 

ᑐᑭᓯᔭᐅᓯᒪᓂᖏᑦ ᐊᑕᓃᑦᑐᑦ ᑕᑯᔭᐅᔪᓐᓇᖅᑐᑦ, ᐅᓂᒃᑳᖅᓯᒪᑦᑎᐊᑲᓂᕆᓪᓗᑎᒃ ᐊᕕᒃᑐᖅᓯᒪᓂᖏᓐᓂ 4-ᒥ 

ᓇᐃᓈᖅᑕᐅᓯᒪᔪᓂ ᑐᓴᕐᕕᐅᖃᑕᓚᐅᖅᑐᓂᒃ ᑕᐃᒃᑯᓇᖓᑦ ᐃᓚᒋᔭᐅᕙᓚᐅᖅᑐᓂ ᑭᐅᖃᑕᓚᐅᖏᓂᖏᑦ 

ᐊᑕᓃ ᐅᖃᐅᓯᐅᓯᒪᓐᖏᑦᑑᒐᓗᐊᑦ ᑭᓯᐊᓂᓕ ᑕᑯᔭᒃᓴᐅᖕᒥᔪᑦ ᐊᕕᒃᑐᖅᓯᒪᓂᖏᓐᓂ 4−ᒥ. 

 
ᑭᐅᔭᐅᓯᒪᓂᖏᑦ 

ᐃᑲᔪᖅᓱᐃᓐᖏᑦᑐᑦ ᐃᑲᔪᖅᓱᐃᔪᑦ 
ᖃᓄᐃᒃᓴᖏᑦᑐᑦ 

ᓇᓕᐊᖕᓂᒃ 

ᐊᖑᓇᓱᒃᑎᓕᒫᑦ ᑲᑎᒪᔨᖏᑦ 

ᕿᑎᖅᒥᐅᑦ 

ᐊᕕᒃᑐᖅᓯᒪᓂᖏᓐᓂ 

ᐊᖑᓇᓱᒃᑎᓕᒫᑦ ᑲᑎᒪᔨᖏᑦ 

- - 

ᑎᑉᔭᓕᖕᒥ ᖃᒪᓂᑐ’ᐊᕐᒥᓗ ᑐᒃᑐᓂᒃ 

ᐊᐅᓚᑦᑎᔩᑦ ᑲᑎᒪᔨᖏᑦ - 
X 

- 

ᓄᓇᕗᑦ ᒐᕙᒪᒃᑯᑦ X - - 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᐃᖃᓗᐃᑦ, ᑭᒻᒥᕈᑦ, ᑕᓗᕐᔪᐊᑦ, 

ᖁᑕᐃᕈᕐᕈᐊᖅ, ᐃᓴᑎᒃ, 

ᐊᐃᕖᑦ, ᐊᕐᕕᖅ, ᖃᒪᓂ’ᑐᐊᖅ - ᑲᖏᖅᑐᒑᐲᒃ, ᑭᓐᖓᐃᑦ 

ᓄᓇᓖᑦ ᑭᐅᔾᔪᑎᖏᑦ 
ᐊᐃᕕᖅ (ᑭᓐᖓᐃᑦ) (8). 

ᓇᐅᔮᑦ (ᐊᕐᕕᖅ) (1) ᑭᒻᒥᕈᑦ (1) ᑲᖏᖅᑐᒑᐱᒃ (1) 

 

ᑕᒪᐃᓐᓃᓚᐅᓐᖏᑦᑐᑦ ᑎᒥᖁᑎᒋᔭᐅᔪᑦ ᑲᑐᔾᔨᖃᑎᒌᖏᓪᓗᓐᓃᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 

ᑐᓂᓯᓚᐅᖅᑐᑦ ᐃᓕᑕᕆᔭᐅᔪᓂᒃ ᖃᓄᐃᓕᖓᖁᔭᖏᓐᓂᒃ, ᐊᕙᑎᓕᕆᔨᕐᔪᐊᒃᑯᑦ ᓱᓕ ᐊᒥᓱᐊᓗᖕᖏᓂᒃ 

ᓂᕆᐅᒃᑐᑦ ᐅᖃᐅᓯᒃᓴᖃᕐᕕᐅᓂᐊᕐᓂᖏᓐᓂᒃ ᑐᓴᕐᕕᐅᔪᒪᓪᓗᑎᒡᓗ ᑐᑭᓯᓂᐊᕈᑎᖏᓐᓄᑦ ᑲᑎᒪᓂᖏᓐᓂ, 

ᐱᕕᒃᓴᖃᕈᑕᐅᓂᐊᕐᒪᑕ ᖃᐅᔨᔪᓐᓇᑦᑎᐊᕐᓂᖅ ᐃᓄᐃᑦ ᐃᓱᒪᒋᔭᖏᓐᓂᒃ ᑕᒪᒃᑯᓂᖓ  

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ-ᐃᓕᔭᐅᖁᔨᓂᖏᓐᓂᒃ. ᐃᓄᐃᑦ ᑎᒥᖁᑎᖏᑦ ᐃᓚᐅᕙᓚᐅᖅᑐᑦ 



ᒪᑐᐃᖓᔪᒥᒃ, ᐃᓱᒪᒃᓴᖅᓯᐅᕈᑕᐅᓯᒪᑦᑎᐊᖅᑐᓂᒃ ᐅᖃᖃᑎᖃᐃᓐᓇᖅᓱᑎᒃ ᐊᕙᑎᓕᕆᔨᕐᔪᐊᒃᑯᓐᓂᒃ 

ᑐᓴᐅᒪᔭᐅᖁᓪᓗᒋᑦ ᐃᓱᒪᒋᔭᖏᑦ ᑕᐅᑐᒐᕆᔭᖏᓪᓗ ᐱᒋᐊᖅᑎᑕᐅᔪᒪᓂᖏᓐᓂᒃ. 

ᑖᒃᑯᓇᓃᖃᑕᐅᔪᑦ ᐅᓂᒃᑲᓕᐊᑦ ᐊᒻᒪᓗ ᑎᑎᖃᐃᑦ ᐃᓚᒃᑲᓐᓂᖏᑦ ᓇᐃᓈᖅᓯᒪᔪᓂᒃ ᐅᓂᒃᑲᖅᐳᑦ 

ᑐᑭᓯᔭᐅᓯᒪᓂᖏᓐᓂᒃ ᓄᓇᕗᒻᒥᐅᓂᒃ ᑐᑭᓯᓂᐊᕐᕕᐅᖃᑕᓚᐅᖅᑐᓂᒃ. ᐅᑯᐊ ᑎᑎᖃᖁᑎᒋᔭᐅᔪᑦ 

ᑐᓂᔭᐅᓂᐊᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᓕᐅᖁᑎᒃᓴᐅᓂᕐᒧᑦ ᐃᓕᔭᐅᔪᒪᓂᖏᓐᓂᒃ ᒪᓕᒐᖅᑎᒍᑦ 

ᐃᓕᑕᕆᔭᐅᓂᐊᕐᒪᖓᑕ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᑕᐃᔭᐅᔪᒥᒃ ᐅᓗᕆᐊᓇᑐᒦᓕᕐᓂᖅ ᒪᓕᒡᓗᒋᑦ 

ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓄᑦ ᒪᓕᖓᐃᑦ ᐊᑐᕐᓗᑎᒃᑕᐅᖅ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ 

ᐃᓗᓕᖏᓐᓂᒃ 5.2.34 (f)ᖓ−ᓃᑦᑐᓂᒃ ᐊᒻᒪᓗ 5.3.16-5.3.23−ᒥᑦᑐᓂᒃ. 

